२०६७ साल मंसिर ३ गते शुक्रवारका दिन बसेको मन्त्रिपरिषद्को बैठकबाट देहायका मन्त्रालयहरूबाट प्राप्त प्रस्तावका सम्वन्धमा गरेको निर्णयको मुख्य व्यहोरा देहायबमोजिम छ -
1. व्यवस्थापिका-संसद्को मिति २०६७।८।३ को दोस्रो बैठकमा भएको आक्रमणबाट तोडफोड गरिएको बजेट पुस्तिका रहेको ब्रिफकेशलाई राष्ट्रिय सङ्ग्रहालयमा राख्ने व्यवस्था अर्थ मन्त्रालयले मिलाउने ।
द्रष्टव्यः— निर्णयसंग सम्बन्धित अन्य थप विवरण आवश्यक परेमा सम्बन्धित मन्त्रालयबाटै उपलव्ध हुने छ ।
२०६७ साल मंसिर ३ गते शुक्रवारका दिन बसेको मन्त्रिपरिषद्को बैठकबाट देहायका मन्त्रालयहरूबाट प्राप्त प्रस्तावका सम्वन्धमा गरेको निर्णयको मुख्य व्यहोरा देहायबमोजिम छ -
1. अर्थ मन्त्रालय - बजेट वक्तव्य तथा अर्थसम्बन्धी विधेयकहरू व्यवस्थापिका-संसद्को चालू बैठकमा पेश गर्न देहायबमोजिम गर्ने – 
(1) आ.व. ०६७।६८ को लागि बजेट वक्तव्य स्वीकृत गरी मा. अर्थमन्त्रीले व्यवस्थापिका-संसद्समक्ष पेश गर्ने ।
(ख)
देहायका विधेयकहरू व्यवस्थापिका-संसद्समक्ष पेश गर्ने-
1. आर्थिक विधेयक, २०६७
2. विनियोजन विधेयक, २०६७
3. पेश्की खर्च विधेयक, २०६७
4. राष्ट्र ऋण उठाउने विधेयक, २०६७
5. ऋण तथा जमानत (अठारौं संशोधन) विधेयक, २०६७
द्रष्टव्यः— निर्णयसंग सम्बन्धित अन्य थप विवरण आवश्यक परेमा सम्बन्धित मन्त्रालयबाटै उपलव्ध हुने छ ।
२०६७ साल मंसिर ४ गते शनिबारका दिन बसेको मन्त्रिपरिषद्को बैठकबाट देहायका मन्त्रालयहरूबाट प्राप्त प्रस्तावका सम्वन्धमा गरेको निर्णयको मुख्य व्यहोरा देहायबमोजिम छ -
1. प्रधानमन्त्री तथा मन्त्रिपरिषद्को कार्यालय - घरेलु कामदारको रूपमा विदेश जाने नेपाली कामदारलाई व्यवस्थित गर्ने सम्बन्धी कार्यविधि, २०६७ स्वीकृत गर्ने ।
2. अर्थ मन्त्रालय - भन्सार (तेस्रो संशोधन) नियमावली, २०६७, अन्तःशुल्क (एघारौं संशोधन) नियमावली, २०६७, मूल्य अभिवृद्धि कर (बाह्रौ संशोधन) नियमावली, २०६७ र आयकर (तेस्रो संशोधन) नियमावली, २०६७ स्वीकृत गर्ने ।
3. अर्थ मन्त्रालय - २०६७ साल चैत मसान्त सम्म बेरूजु फछ्‍र्यौट समितिको म्याद थप गर्ने ।
4. सामान्य प्रशासन मन्त्रालय - फैसला कार्यान्वय निर्देशनालयको संगठन संरचना स्वीकृति र दरबन्दी सिर्जना गर्ने ।
द्रष्टव्यः— निर्णयसंग सम्बन्धित अन्य थप विवरण आवश्यक परेमा सम्बन्धित मन्त्रालयबाटै उपलव्ध हुने छ ।
